
Татарстан Республикасы Министрлар 

Кабинетының «Татарстан Республикасы 

территориясендә стратегик һәм махсус 

авиация техникасы (самолетлар) 

җитештерүче оборона-сәнәгать комплексы 

оешмаларына, аларны җитештерүгә бәйле 

чыгымнарның бер өлешен каплау 

максатларында, субсидияләр бирү тәртибен 

раслау турында» 2022 ел, 26 август, 904 нче 

карары белән расланган Татарстан 

Республикасы территориясендә стратегик 

һәм махсус авиация техникасы (самолетлар) 

җитештерүче оборона-сәнәгать комплексы 

оешмаларына, аларны җитештерүгә бәйле 

чыгымнарның бер өлешен каплау 

максатларында,  субсидияләр бирү тәртибенә 

үзгәрешләр кертү хакында  

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан Республикасы 

территориясендә стратегик һәм махсус авиация техникасы (самолетлар) җитештерүче 

оборона-сәнәгать комплексы оешмаларына, аларны җитештерүгә бәйле 

чыгымнарның бер өлешен каплау максатларында, субсидияләр бирү тәртибен раслау 

турында» 2022 ел, 26 август, 904 нче карары белән (Татарстан Республикасы 

Министрлар Кабинетының 2022 ел, 6 декабрь, 1289 нчы карары белән кертелгән 

үзгәрешләрне исәпкә алып) расланган Татарстан Республикасы территориясендә 

стратегик һәм махсус авиация техникасы (самолетлар) җитештерүче оборона-

сәнәгать комплексы оешмаларына, аларны җитештерүгә бәйле чыгымнарның бер 

өлешен каплау максатларында,  субсидияләр бирү тәртибенә түбәндәге үзгәрешләрне 

кертергә:  

7 пунктта:  

алтынчы абзацны түбәндәге редакциядә бәян итәргә: 

«сайлап алуда катнашучы чит ил, шул исәптән теркәлү урыны Россия 

Федерациясе Финанс министрлыгы тарафыннан раслана торган, Россия 

Федерациясендә активларга арадаш (офшор) ия булу өчен файдаланыла торган 

дәүләтләр һәм территорияләр (алга таба – офшор компанияләре) исемлегенә 

кертелгән дәүләт яки территория булган юридик заты, шулай ук устав (җыелма) 

капиталында офшор компанияләренең турыдан-туры яки турыдан-туры булмаган 

(өченче затлар аша) катнашу өлеше барысы бергә 25 проценттан арткан Россия 

юридик заты (әгәр Россия Федерациясе законында башкасы каралмаса) булып 

тормый. Офшор компанияләренең Россия юридик затлары капиталында катнашу 

өлешен исәпләп чыгарганда акцияләре Россия Федерациясендәге оештырылган 

торгларда әйләнештә йөри торган гавами (шул исәптән халыкара компания статусы 

булган) акционерлык җәмгыятьләре капиталында офшор компанияләренең турыдан-

туры һәм (яки) турыдан-туры булмаган катнашуы, шулай ук мондый офшор 

компанияләренең башка Россия юридик затлары капиталында әлеге гавами 

акционерлык җәмгыятьләре капиталында катнашып тормышка ашырылган турыдан-

туры булмаган катнашуы исәпкә алынмый;»; 

түбәндәге эчтәлекле абзац өстәргә: 

«сайлап алуда катнашучы экстремистик эшчәнлеккә яки террорчылыкка 

катнашы булу турында мәгълүмат бирелгән оешмалар һәм физик затлар исемлегендә 

яисә массакүләм юк итү коралын таратуга катнашы булу турында мәгълүмат 

бирелгән оешмалар һәм физик затлар исемлегендә тормый.»; 

8 пунктны түбәндәге редакциядә бәян итәргә: 

«8. Сайлап алуда катнашу өчен сайлап алуда катнашучы сайлап алуны үткәрү 

турында белдерүдә күрсәтелгән срокта заявка бирә. 

Сайлап алуда катнашучы Министрлыкка түләү реквизитлары һәм почта адресы 

күрсәтелгән, шул исәптән сайлап алуда катнашучының бу Тәртипнең 6 һәм  

7 пунктларында күрсәтелгән критерийларга һәм таләпләргә туры килүе турында 

мәгълүмат бирелгән, түбәндәге документлар теркәлгән, Министрлык боерыгы белән 

расланган формада язылган заявка тапшыра: 

«Интернет» мәгълүмат-телекоммуникация челтәрендә сайлап алуда катнашучы 

турында, сайлап алуда катнашучы тарафыннан бирелә торган заявка һәм сайлап алуга 

бәйле сайлап алуда катнашучы турында башка мәгълүматны бастыруга 

(урнаштыруга) ризалык; 

заявка бирелгән айга кадәрге айның 1енче көненә карата Юридик затларның 

бердәм дәүләт реестрыннан алынган, билгеләнгән тәртиптә расланган өземтә (сайлап 

алуда катнашучы тарафыннан мондый документ тапшырылмаган очракта, 

Министрлык аны мөстәкыйль соратып ала); 

сайлауда катнашучының җитәкчесе һәм баш бухгалтеры (булганда) имзасын 

куйган җитештерүнең фаразлана торган күләмнәре турында белешмә кәгазе; 



3 
 

заявка бирелгән айга кадәрге айның 1енче көненә карата сайлап алуда 

катнашучының салымнар һәм җыемнар турындагы Россия Федерациясе законнары 

нигезендә түләнергә тиешле салымнар, җыемнар, иминият кертемнәре, пенялар, 

штрафлар, процентлар түләү буенча үтәлмәгән йөкләмәсе булмавын раслый торган 

салым органының белешмә кәгазе  (сайлап алуда катнашучы тарафыннан мондый 

документ тапшырылмаган очракта, Министрлык аны мөстәкыйль соратып ала);  

заявка бирелгән айга кадәрге айның 1енче көненә карата дисквалифика-

цияләнгән затлар реестрыннан сайлап алуда катнашучының дисквалификацияләнгән 

затлар реестрында дисквалификацияләнгән җитәкчесе, коллегиаль башкарма орган 

әгъзалары, бердәм башкарма орган функцияләрен башкаручы заты яки баш 

бухгалтеры (булганда) турында мәгълүматлар булмавын раслый торган өземтә; 

сайлап алуда катнашучының экстремистик эшчәнлеккә яки террорчылыкка 

катнашы булу турында мәгълүмат бирелгән оешмалар һәм физик затлар исемлегендә 

яисә массакүләм юк итү коралын таратуга катнашы булу турында мәгълүмат 

бирелгән оешмалар һәм физик затлар исемлегендә булмавын раслый торган, сайлап 

алуда катнашучының җитәкчесе һәм баш бухгалтеры (булганда) тарафыннан кул 

куелган белешмә кәгазе; 

субсидияләрне, бюджет инвестицияләрен (шул исәптән башка хокукый актлар 

нигезендә бирелгәннәрне) Татарстан Республикасы бюджетына кире кайтару буенча 

вакытында түләнмәгән бурычлар, шулай ук Татарстан Республикасы алдында акча 

йөкләмәләре буенча вакытында түләнмәгән (җайга салынмаган) башка бурычлары 

булмавы турында сайлап алуда катнашучының җитәкчесе һәм баш бухгалтеры 

(булганда) тарафыннан кул куелган белешмә кәгазе; 

сайлап алуда катнашучының бу Тәртипнең 1 пунктында күрсәтелгән максатлар 

өчен Татарстан Республикасының башка норматив хокукый актлары нигезендә 

Татарстан Республикасы бюджетыннан акча алмавын раслый торган, сайлап алуда 

катнашучының җитәкчесе һәм баш бухгалтеры (булганда) тарафыннан кул куелган 

белешмә кәгазе; 

сайлап алуда катнашучының чит ил юридик заты, шул исәптән офшор компа-

ниясе, шулай ук устав (җыелма) капиталында офшор компанияләренең турыдан-туры 

яки турыдан-туры булмаган (өченче затлар аша) катнашу өлеше барысы бергә  

25 проценттан арткан Россия юридик заты (әгәр Россия Федерациясе законында 

башкасы каралмаса) булмавын раслый торган, сайлап алуда катнашучының 

җитәкчесе һәм баш бухгалтеры (булганда) тарафыннан кул куелган белешмә кәгазе; 

Россия Федерациясе Финанс министрлыгы тарафыннан расланган форма 

буенча салым чорына оешма мөлкәтенә салым буенча салым декларациясе, Россия 

Федерациясе Салым кодексында билгеләнгән срокларда салым декларациясе 

телекоммуникация элемтә каналлары буенча җибәрелүен һәм салым органы 

тарафыннан алынуын раслый торган квитанция һәм хәбәрнамә; 

сайлап алуда катнашучының җитәкчесе һәм баш бухгалтеры (булганда) 

тарафыннан кул куелган ирекле формадагы субсидия күләменең исәп-хисабы 

турында белешмә кәгазе; 

әлеге Тәртипнең кушымтасында бирелгән форма буенча Россия Федерациясе 

Хөкүмәтенең «Оборона-сәнәгать комплексын үстерү» Россия Федерациясе дәүләт 

программасын раслау турында» 2016 елның 16 маендагы 425-8 номерлы карары белән 

расланган «Оборона-сәнәгать комплексын үстерү» Россия Федерациясе дәүләт 

программасын гамәлгә ашыру кысаларында 2021 елның 1 декабреннән иртәрәк 

файдалануга тапшырылмаган, сайлап алуда катнашучы тарафыннан салым чорына 

оешмалар мөлкәтенә салым түләнгән, стратегик һәм махсус авиация техникасы 

(самолетлар) җитештерү өчен кулланыла торган мөлкәт объектлары турында 

мәгълүмат; 

Россия Федерациясе Хөкүмәтенең «Оборона-сәнәгать комплексын үстерү» 

Россия Федерациясе дәүләт программасын раслау турында» 2016 елның 16 маендагы 

425-8 номерлы карары белән расланган «Оборона-сәнәгать комплексын үстерү» 

Россия Федерациясе дәүләт программасын гамәлгә ашыру кысаларында 2021 елның 

1 декабреннән иртәрәк файдалануга тапшырылмаган капиталь төзелеш объектларына 

КС-14 нче форма буенча кабул итү комиссиясенең төзелеше тәмамланган объектны 

файдалануга тапшыру актлары һәм кабул итү актлары күчермәләре; 

салым түләүченең, җыюны түләүченең, иминият кертемнәрен түләүченең яисә 

салым агентының бердәм салым түләве буларак күчерелгән акча суммаларының 

кемгә каравы турында салым органының белешмә кәгазе; 

сайлап алуда катнашучының үзгәртеп оештыру (башка юридик затны сайлап 

алуда катнашучы юридик затка кушу формасында үзгәртеп оештырудан тыш), бетерү 

процессында булмавы, аңа карата банкротлык процедурасы билгеләнмәве, сайлап 

алуда катнашучы эшчәнлеге Россия Федерациясе законнарында каралган тәртиптә 

туктатылмавы турында сайлап алуда катнашучының җитәкчесе һәм баш бухгалтеры 

(булганда) тарафыннан кул куелган белешмә кәгазе. 

Заявка тегелгән, номерланган, вәкаләтле зат тарафыннан кул куелган һәм аңа 

мөһер (булганда) сугылган булырга тиеш. 

Министрлыкка тапшырыла торган мәгълүматлар дөрес булмаган, шулай ук 

документларны ялганлап ясаган өчен сайлап алуда катнашучы Россия Федерациясе 

законнары нигезендә җавап бирә.». 

 

 

 

Татарстан Республикасы  

Премьер-министры                  А.В.Песошин 


